
КОМИ РЕСПУБЛИКАЛӦН ОЛАНПАС

Коми Республикаын гӧгӧртас видзан юкӧнын ӧткымын юалӧм да Коми Республикаса ӧткымын оланпастэчас акт вынтӧмӧн лыддьӧм йылысь

Примитӧма Коми Республикаса
Каналан Сӧветӧн	2016 вося урасьӧм тӧлысь 18 лунӧ


Тайӧ Оланпасыс ладмӧдӧ Коми Республикаын гӧгӧртас видзан юкӧнын ӧткымын юалӧм. 

1 статья. Тайӧ Оланпасын вӧдитчан медшӧр кыввежӧртасъяс
		
Тайӧ Оланпасын вӧдитчан медшӧр кыввежӧртасъясӧн вӧдитчӧны гӧгӧртас видзан, производство да потребление колясъясӧн вӧдитчан, атмосфернӧй сынӧд видзан, экологическӧй экспертиза, торйӧн ёна видзан вӧр-ва мутасъяс юкӧнын Россия Федерацияса оланпастэчасӧн урчитӧм вежӧртасъясын. 

2 статья. Коми Республикаын гӧгӧртас видзан юкӧнын
    	         йитӧдъясын участвуйтысьяс 
Коми Республикаын гӧгӧртас видзан юкӧнын йитӧдъясын участвуйтысьясӧн лоӧны: Коми Республикаса Каналан Сӧвет, Коми Республикаса Юралысь, Коми Республикаса Веськӧдлан котыр, Коми Республикаса Веськӧдлан котырӧн урчитӧм пӧрадокын уполномочитӧм Коми Республикаса олӧмӧ пӧртысь власьт органъяс, Коми Республикаын меставывса асвеськӧдлан органъяс.  

3 статья. Коми Республикаын гӧгӧртас видзан юкӧнын 
	         Коми Республикаса Каналан Сӧветлӧн уджмогъяс 
Коми Республикаын гӧгӧртас видзан юкӧнын Коми Республикаса Каналан Сӧветлӧн уджмогъясӧн лоӧны: 
1) Коми Республикаын гӧгӧртас видзан юкӧнын Коми Республикаса оланпасъяс примитӧм;
2) Коми Республикаын гӧгӧртас видзан юкӧнын Коми Республикаса оланпасъясӧ кутчысьӧм да найӧс збыльмӧдӧм бӧрся видзӧдӧм; 
3) Россия Федерацияса Оланподулӧн, федеральнӧй оланпасъясӧн, Коми Республикаса Оланподулӧн да Коми Республикаса оланпасъясӧн урчитӧм мукӧд уджмог. 

4 статья. Коми Республикаын гӧгӧртас видзан юкӧнын
                 Коми Республикаса Юралысьлӧн уджмогъяс 
Коми Республикаын гӧгӧртас видзан юкӧнын Коми Республикаса Юралысьлӧн уджмогъясӧн лоӧны: 
1) республикаса тӧдчанлуна вӧр-ва паркъяслӧн да вӧр-ва памятникъяслӧн видзан зонаяс серти видзан зонаяс лӧсьӧдӧм йылысь да налы мудоръяс индӧм йылысь помшуӧмъяс примитӧм; 
2) мукӧд уджмог, кутшӧм оланпастэчас серти пырӧ Россия Федерацияса субъектлӧн медвылыс чина мортлӧн уджмогъясӧ.

5 статья. Коми Республикаын гӧгӧртас видзан юкӧнын 
                 Коми Республикаса Веськӧдлан котырлӧн уджмогъяс 

[bookmark: Par24]1. Коми Республикаын гӧгӧртас видзан юкӧнын Коми Республикаса Веськӧдлан котырлӧн уджмогъясӧн лоӧны: 
1) Коми Республика мутасын производство да потребление колясъясӧн (водзӧ — колясъяс) вӧдитчан юкӧнын канму политика нуӧдӧмӧ пырӧдчӧм;
2) Россия Федерацияса оланпастэчас серти гӧгӧртас видзан, колясъясӧн, сы лыдын чорыд коммунальнӧй колясъясӧн, вӧдитчан юкӧнын Коми Республикаса канму уджтасъяс лӧсьӧдӧм, вынсьӧдӧм да збыльмӧдӧм, колясъясӧн вӧдитчан юкӧнын федеральнӧй уджтасъяс лӧсьӧдӧмӧ да олӧмӧ пӧртӧмӧ пырӧдчӧм; 
3) Коми Республикаса олӧмӧ пӧртысь власьт органъясӧс урчитӧм, кутшӧмъясӧс уполномочитӧма збыльмӧдны республикаса тӧдчанлуна торйӧн ёна видзан вӧр-ва мутасъяс видзан да наӧн вӧдитчан юкӧнын канму дӧзьӧр да наӧн индӧм дӧзьӧрсӧ збыльмӧдан пӧрадок; 
4) торйӧн ёна видзан вӧр-ва мутасъяслысь выль муяс артмӧдӧм да ӧніясӧ паськӧдӧм могысь муяс резервируйтӧм йылысь помшуӧмъяс примитӧм, кутшӧмъясӧс кӧсйӧны лыддьыны торйӧн ёна видзан вӧр-ва мутасъяслӧн муясӧн, водзӧ татшӧм муяссӧ босьтӧмӧн да сэні овмӧс удж нуӧдӧмсӧ дзескӧдӧмӧн;  
5) Россия Федерацияса оланпастэчас серти республикаса тӧдчанлуна торйӧн ёна видзан вӧр-ва мутасъяс лӧсьӧдӧм, найӧс торйӧн ёна видзан режимсӧ вежӧм, республикаса тӧдчанлуна торйӧн ёна видзан вӧр-ва мутасъяс йылысь положениеяс вынсьӧдӧм йылысь помшуӧмъяс примитӧм; 
6) Россия Федерацияса оланпастэчас да Коми Республикаса оланпастэчас серти организацияяс, кодъяслы Коми Республикаса Веськӧдлан котырӧн сетӧма веськӧдлыны республикаса тӧдчанлуна торйӧн ёна видзан вӧр-ва мутасъясӧн, котыртӧм, выль ног котыртӧм да  бырӧдӧм йылысь помшуӧмъяс примитӧм, республикаса тӧдчанлуна канму вӧр-ва заказникъясӧн веськӧдлан организацияяслысь кипод увсӧ да сьӧм сетан пӧрадоксӧ индӧм; 
7) урчитӧм пӧрадокын вӧр-ва объектъяс да комплексъяс республикаса тӧдчанлуна вӧр-ва памятникъясӧн лыддьӧм йылысь помшуӧмъяс примитӧм, республикаса тӧдчанлуна вӧр-ва памятникъяслысь мудоръяс вынсьӧдӧм, налысь мутасъяс торйӧн ёна видзан режим урчитӧм да вежӧм; 
8) Коми Республикаын меставывса асвеськӧдлан органлысь меставывса тӧдчанлуна торйӧн ёна видзан вӧр-ва мутас лӧсьӧдӧм йылысь помшуӧм сӧгласуйтӧм сэк, кор урчитӧма «Торйӧн ёна видзан вӧр-ва мутасъяс йылысь» Федеральнӧй оланпасӧн; 
9) бурдӧдан да дзоньвидзалун бурмӧдан местаӧн либӧ меставывса тӧдчанлуна курортӧн лыддян пӧрадок урчитӧм; 
10) урчитӧм пӧрадокын мутассӧ бурдӧдан да дзоньвидзалун бурмӧдан местаӧн либӧ республикаса тӧдчанлуна курортӧн лыддьӧм, бурдӧдан да дзоньвидзалун бурмӧдан местаӧн да республикаса да меставывса тӧдчанлуна курортъяс санитарнӧя (горно-санитарнӧя) видзан кытшъяслысь мудоръяс да режим урчитӧм; 
11) Коми Республикаын вӧр-ваӧн традиционнӧя вӧдитчан федеральнӧй тӧдчанлуна мутасъяс лӧсьӧдӧм сӧгласуйтӧм; 
12)    Коми Республикаын мутасъяс комплекснӧя экология боксянь туялӧмсӧ котыртӧм республикаса тӧдчанлуна торйӧн ёна видзан вӧр-ва мутасъяслысь инӧда статус налы сетӧм могысь; 
13) республикаса тӧдчанлуна торйӧн ёна видзан вӧр-ва мутасъясӧн туристскӧй да мукӧд рекреационнӧй удж нуӧдӧм могысь вӧдитчан пӧрадок (режим) урчитӧм; 
14) аслас компетенцияын атмосфернӧй сынӧд видзан юкӧнын торъя йӧзлысь да юридическӧй кывкутысьяслысь уджсӧ ладмӧдӧм;  
15) федеральнӧй оланпастэчасӧн урчитӧм пӧрадокын атмосфернӧй сынӧдӧ лёк (няйтчӧдысь) веществояс медпозяна шыблалӧмӧдз поэтапнӧя воӧдчан кадколастъяс урчитӧм; 
16) федеральнӧй оланпастэчас серти атмосфернӧй сынӧдӧ лёк метеорологическӧй условиеяс дырйи лёк (няйтчӧдысь) веществояс шыблалӧмсӧ ладмӧдӧм серти уджъяс котыртан пӧрадок урчитӧм, а сідзжӧ атмосфернӧй сынӧд видзан содтӧд экологическӧй корӧмъяс пыртӧм;  
17) сэк, кор урчитӧма федеральнӧй оланпастэчасӧн, торйӧн ёна видзан вӧр-ва мутасъясын меститчысь олан пунктъясӧ, шойччан да туризм инъясӧ транспорт да мукӧд ветлан средствоӧн пырӧм вылӧ дзескӧдӧмъяс пыртӧм да индӧм мутасъясын транспорт да мукӧд ветлан средствоӧн ветлӧмсӧ ладмӧдӧм сы могысь, медым чинтыны атмосфернӧй сынӧдӧ лёк (няйтчӧдысь) веществояс шыблалӧмсӧ;    
18) Россия Федерацияса нормативнӧй инӧда актъясӧн урчитӧм пӧрадок серти экологическӧй канму мониторинг (гӧгӧртаслысь канму мониторинг) нуӧдӧмӧ Коми Республика мутасын  гӧгӧртас бӧрся видзӧдан мутас тэчасъяс уджсӧ лӧсьӧдан да сійӧс уджӧдӧмсӧ могмӧдан инӧдӧн пырӧдчӧм, кутшӧмъяс лоӧны экологическӧй канму мониторинг (гӧгӧртаслысь канму мониторинг) нуӧдан ӧтувъя тэчас юкӧнӧн; 
19) гӧгӧртаслысь ногтуй нормативъяс урчитӧм, кӧні лӧсялана корӧмъясыс да нормаясыс абу улынджыкӧсь федеральнӧй тшупӧдын урчитӧм корӧмъясысь да нормаясысь;
20) Коми Республика мутасын экология боксянь велӧдан тэчас да экологическӧй культура лӧсьӧдӧмсӧ котыртӧм да сӧвмӧдӧм; 
21) гӧгӧртаслы вӧчӧм лёктор бергӧдӧм йылысь искъяс сетӧм, мый вӧчӧма гӧгӧртас видзан юкӧнын оланпастэчас, а сідзжӧ атмосфернӧй сынӧд видзан юкӧнын оланпастэчас торкалӧм бӧрын; 
22) овмӧс да мукӧд удж нуӧдӧмӧн гӧгӧртас вылӧ лёк тӧдчӧмсӧ экономика боксянь донъялӧм котыртӧм, мутас экологическӧй паспортизируйтӧм збыльмӧдӧм; 
23) экология боксянь дінмуын канму дӧзьӧр збыльмӧдысь чина йӧз (гӧгӧртас видзан юкӧнын Коми Республикаса канму инспекторъяс) лыддьӧг вынсьӧдӧм; 
24) экология боксянь дінмуын канму дӧзьӧр збыльмӧдан пӧрадок урчитӧм; 
25) республикаса тӧдчанлуна торйӧн ёна видзан вӧр-ва мутасъяс видзан пӧрадок урчитӧм; 
26) объектъяслысь канму учёт нуӧдӧм, кутшӧмъяс омӧля тӧдчӧны гӧгӧртас вылӧ да мыйяс серти колӧ нуӧдны экология боксянь дінмуын канму дӧзьӧр;
27) йӧзлы атмосфернӧй сынӧдлӧн состояние, сійӧс няйтчӧдӧм да атмосфернӧй сынӧдлысь ногтуй бурмӧдан уджтасъяс да лӧсялана мероприятиеяс олӧмӧ пӧртӧм йылысь юӧртӧм, Коми Республика мутасын гӧгӧртаслӧн состояние йылысь юӧрӧн йӧзӧс могмӧдӧмӧ пырӧдчӧм; 
28) мусирысь вӧчӧмторъяс да мукӧд сикас ломтасӧн вӧдитчӧмӧ дзескӧдӧмъяс пыртӧм, кутшӧмъясӧс сотӧм няйтчӧдӧ атмосфернӧй сынӧдсӧ лӧсялана мутасын, а сідзжӧ экология боксянь безопаснӧй ломтас сикасъяс да мукӧд ломтас вӧчӧмсӧ да наӧн вӧдитчӧмсӧ ышӧдӧм;  
29) Коми Республикаса мутасын атмосфернӧй сынӧдӧ лёк (няйтчӧдысь) веществояс ыдждалысь либӧ массалысь торъя мога петкӧдласъяссӧ да найӧс чинтан кадколастсӧ урчитӧм; 
30) колясъясӧн вӧдитчан юкӧнын удж вӧчӧм дырйи природнӧй да техногеннӧй сяма виччысьтӧмторъясысь ӧлӧдӧм да найӧс бырӧдӧм серти мероприятиеяс нуӧдӧм; 
31) колясъясӧн вӧдитчан юкӧнын юӧрӧн вӧдитчӧмсӧ могмӧдӧмӧ пырӧдчӧм; 
32) колясъяс артмӧдан нормативъяс да найӧс иналӧм вылӧ лимитъяс, юридическӧй кывкутысьяслӧн да асшӧр уджалысьяслӧн (ичӧт да шӧр предпринимательство субъектъяс кындзи) овмӧс да (либӧ) мукӧд удж нуӧдӧм серти, мый дырйи артмӧны колясъяс объектъяс вылын, кутшӧмъясӧс колӧ кутны экология боксянь дінмуын канму дӧзьӧр улын, найӧс лӧсьӧдан да вынсьӧдан пӧрадок урчитӧм;  
33) колясъяс артмӧм, бырӧдӧм, лёк вӧчӧмысь дугӧдӧм, иналӧм йылысь отчётносьт примитӧм, мый юӧртан пӧрадокын сетӧны ичӧт да шӧр предпринимательство субъектъяс, кодъяслӧн овмӧс да (либӧ) мукӧд удж нуӧдігӧн объектъяс вылын артмӧны колясъяс, кутшӧмъясӧс колӧ кутны экология боксянь дінмуын канму дӧзьӧр улын, да сійӧс сетан да сы бӧрся видзӧдан пӧрадок урчитӧм; 
34) колясъяслысь дінму кадастр нуӧдан пӧрадок урчитӧм; 
35) Коми Республикаӧс социальнӧй да экономика боксянь сӧвмӧдан уджтасъясын чорыд коммунальнӧй колясъяслысь, кутшӧмъясӧс колӧ гуавны, лыдсӧ чинтӧм серти водзӧ вылӧ артыштӧмӧн петкӧдласъяс да мероприятиеяс урчитӧм; 
36) чорыд коммунальнӧй колясъясӧн вӧдитчан юкӧнын медпозяна тарифъяс вынсьӧдӧм; 
37) чорыд коммунальнӧй колясъясӧн вӧдитчӧм серти операторъяслысь, кодъяс збыльмӧдӧны чорыд коммунальнӧй колясъясӧн вӧдитчан юкӧнын ладмӧдан удж сикасъяс, инвестиция уджтасъяс вынсьӧдӧм;  
38) чорыд коммунальнӧй колясъясӧн вӧдитчӧм серти операторъяслысь, кодъяс збыльмӧдӧны чорыд коммунальнӧй колясъясӧн вӧдитчан юкӧнын ладмӧдан удж сикасъяс, производственнӧй уджтасъяс вынсьӧдӧм; 
39) чорыд коммунальнӧй колясъяс чукӧртан нормативъяс урчитӧм; 
40) чорыд коммунальнӧй колясъяс чукӧртӧм (сы лыдын торйӧн чукӧртӧм), нуӧм, обработайтӧм, бырӧдӧм, лёк вӧчӧмысь дугӧдӧм да гуалӧм серти удж котыртӧм; 
41) чорыд коммунальнӧй колясъяс чукӧртан (сы лыдын найӧс торйӧн чукӧртан) пӧрадок вынсьӧдӧм; 
42) овмӧс да (либӧ) мукӧд удж нуӧдысь объектъяс вылын, кодъясӧс колӧ кутны экология боксянь дінмуын канму дӧзьӧр улын, колясъясӧн вӧдитчан юкӧнын канму дӧзьӧр збыльмӧдӧм; 
43) дінму операторъяслысь уджалан правилӧяс урчитӧм, найӧс конкурснӧя бӧръян пӧрадок урчитӧм кындзи, найӧс збыльмӧдӧм бӧрся видзӧдӧм;
44) колясъясӧн, сы лыдын чорыд коммунальнӧй колясъясӧн, вӧдитчан мутас схемаяс лӧсьӧдӧм да вынсьӧдӧм;
45) асшӧр уджалысьяслӧн, юридическӧй кывкутысьяслӧн (ичӧт да шӧр предпринимательство субъектъяс кындзи) овмӧс да (либӧ) мукӧд удж нуӧдӧм серти, мый дырйи объектъяс вылын артмӧны колясъяс, кутшӧмъясӧс колӧ кутны экология боксянь дінмуын канму дӧзьӧр улын, колясъяс артмӧдан норматив да найӧс иналӧм вылӧ лимит балаяс дасьтӧм серти методическӧй индӧдъяс вынсьӧдӧм;  
46) Коми Республика мутасын торъя йӧзсянь примитны позяна уна рӧма кӧртуловлысь жуглас да колясъяс лыддьӧг урчитӧм;
47) Коми Республикаса Гӧрд небӧг лӧсьӧдӧм да нуӧдӧм; 
48) лӧсялана органъяссянь экологическӧй экспертиза объектъяс йылысь юӧр босьтӧм, кутшӧмъясӧс збыльмӧдӧмыс вермас веськыда либӧ косвеннӧя тӧдчыны Коми Республика мутасын гӧгӧртас вылӧ; 
49) экологическӧй экспертиза объектъяслысь экология боксянь канму экспертиза нуӧдан экспертнӧй комиссияяслӧн чукӧртчылӧмъясын видзӧдысьяс пыдди пырӧдчӧм могысь экспертъясӧс делегируйтӧм сэк, кор тайӧ объектъяссӧ збыльмӧдӧны Коми Республика мутасын да кор Россия Федерацияса мукӧд субъектӧн нуӧдны кӧсъян овмӧс да мукӧд удж нуӧдӧмыс вермас тӧдчыны Коми Республика мутасын гӧгӧртас вылӧ; 
50) экологияысь тӧдӧмлунъяс паськӧдӧм, сы лыдын йӧзӧс гӧгӧртас видзан юкӧнын оланпастэчас да экологическӧй безопасносьт юкӧнын оланпастэчас йылысь юӧртӧм;  
51) мукӧд уджмог, кутшӧмъясӧс сетӧма федеральнӧй оланпастэчасӧн Россия Федерацияса субъектъяслӧн олӧмӧ пӧртысь власьт органъяслӧн веськӧдлӧм улӧ.
2. Гӧгӧртас видзан юкӧнын Коми Республикаса Веськӧдлан котырлысь уджмогъяссӧ, кутшӧмъясӧс урчитӧма тайӧ статьялӧн 1 юкӧнын, олӧмӧ пӧртӧ ачыс Коми Республикаса Веськӧдлан котыр либӧ (уджмогъяс кындзи, кутшӧмъясӧс индӧма 2 пунктлӧн гӧгӧртас видзан, колясъясӧн, сы лыдын чорыд коммунальнӧй колясъясӧн, вӧдитчан юкӧнын Коми Республикаса канму уджтасъяс вынсьӧдан юкӧнын, да индӧм юкӧнлӧн 3 пунктын) сыӧн уполномочитӧм Коми Республикаса олӧмӧ пӧртысь власьт органъяс. 

6 статья. Коми Республикаын гӧгӧртас видзан юкӧнын
                 меставывса асвеськӧдлан органъяслӧн уджмогъяс 
1. Коми Республикаын гӧгӧртас видзан юкӧнын меставывса асвеськӧдлан органъяс асланыс компетенцияын, мый урчитӧма федеральнӧй оланпастэчасӧн, муниципальнӧй юкӧнъяслӧн подувпуктасъясӧн, збыльмӧдӧны:
1) гӧгӧртас видзӧм серти мероприятиеяс котыртӧм, сы лыдын мутасъяс бурмӧдӧм да вежӧдӧм, вӧр да мукӧд пуктасӧн вӧдитчӧм, найӧс видзӧм, дорйӧм да быдтӧм-рӧдмӧдӧм;  
2) чорыд коммунальнӧй колясъяс чукӧртӧм (сы лыдын торйӧн чукӧртӧм), нуӧм, обработайтӧм, бырӧдӧм, наӧн лёк вӧчӧмысь дугӧдӧм, гуалӧм серти удж котыртӧмӧ пырӧдчӧм; 
3) мукӧд удж котыртӧм, кутшӧмӧс федеральнӧй оланпастэчас пыртӧ меставывса асвеськӧдлан органъяслӧн уджмогъясӧ. 
2. Коми Республикаын гӧгӧртас видзан юкӧнын меставывса асвеськӧдлан органъяс асланыс компетенцияын, мый урчитӧма федеральнӧй оланпастэчасӧн, муниципальнӧй юкӧнъяслӧн подувпуктасъясӧн, вермӧны: 
1) лӧсьӧдны, вынсьӧдны да сьӧмӧн могмӧдны лӧсялана муниципальнӧй юкӧнлӧн мутасын гӧгӧртас видзан юкӧнын муниципальнӧй уджтасъяс;
2) лӧсьӧдны да вынсьӧдны лӧсялана муниципальнӧй юкӧнлӧн мутасын гӧгӧртас видзан юкӧнын правилӧяс да муниципальнӧй мукӧд инӧда акт. 

7 статья. Коми Республикаса ӧткымын оланпастэчас акт
                  вынтӧмӧн лыддьӧм 

8 статья. Тайӧ Оланпас вынсялӧм 
Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

